
 
 
 

Innkalling 
 
Utval: Ålesund kontrollutval 
Møtestad: Ålesund rådhus, lågblokka 4. etg 
Dato: 25.11.2025 
Tidspunkt: 15:00 

 
Den som har lovleg forfall eller vil ha vurdert habilitet til ei eller fleire av sakene, må melde 
frå snarast mogleg til sekretariatet på e-post: post@sksiks.no eller på telefon 90741399  
 
Varamedlem møter etter nærare beskjed frå sekretariatet.  
 
 
 
Sakliste    
PS 41/25 Godkjenning av innkalling og sakliste, protokoll frå forrige møte  
PS 42/25 Rapport forvaltningsrevisjon 2025 - Personalressursforvaltning 

og arbeidsmiljø 
 

PS 43/25 Bestille prosjektplan forvaltningsrevisjon 2026  
PS 44/25 Møteplan 2026 Ålesund kontrollutval  
PS 45/25 Meldingar og skriv  
MS 22/25 Kommunen si oppfølging etter tilsyn ved Nav Ålesund  
MS 23/25 Eigarmøter i selskap  
 
 
 
 
 
Ålesund, 17.11.2025 
 
 
Svein Rune Johannessen Solveig Kvamme 
Leiar kontrollutval Seniorrådgivar SKS IKS 

Vår ref. 

 
25/106 - 1 

Saksbehandlar Solveig Kvamme 
  

 
 

Saksframlegg 
  

 
Saksnr. Utval Møtedato 
PS 41/25 Ålesund kontrollutval 25.11.2025 
 
 
Godkjenning av innkalling og sakliste, protokoll frå forrige møte 
 
 
 
 
Sekretariatet si innstilling:  
Kontrollutvalet godkjenner innkalling og sakliste. Samt møteprotokoll frå forrige møte slik 
den ligg føre. 
 
 
Vedlegg 
Møteprotokoll - Ålesund kontrollutval - 28.10.2025 
 
 
  



 

 

 
Vår ref. 

 
25/44 - 7 

Saksbehandlar Solveig Kvamme 
  

 
 

Saksframlegg 
  

 
Saksnr. Utval Møtedato 
PS 42/25 Ålesund kontrollutval 25.11.2025 
 
 
Rapport forvaltningsrevisjon 2025 - Personalressursforvaltning og 
arbeidsmiljø 
Ålesund kommune 
 
 
 
 
Sekretariatet si innstilling: 
Kontrollutvalet ber om at rapport frå forvaltningsrevisjon 2025 personalressursforvaltning og 
arbeidsmiljø under omstillingsprosessar i helse og omsorg, vert handsama som eiga sak i 
kommunestyret utan ugrunna opphald. 
  
Kontrollutvalet rår kommunestyret til å gjere slikt vedtak: 

1. Kommunestyret sluttar seg til rapport frå forvaltningsrevisjon av 
personalressursforvaltning og arbeidsmiljø under omstillingsprosessar i helse og 
omsorg.   
  

2. Kommunestyret bed kommunedirektøren merke seg tilrådingane i rapporten, og 
sette i verk tiltak for å 

a. evaluere erfaringane med tilsettingskontroll, herunder styringsdialogen med 
verksemdleiarane 

b. avgjere form på, og gjennomføre, arbeidsmiljøundersøkingar i tråd med 
arbeidsmiljølova 

c. utarbeide eit system for evaluering av omstillingstiltak og integrere dette i 
internkontrollsystemet 
  

3. Kommunestyret bed kommunedirektøren merke seg tilrådingane i rapporten, og 
vurdere tiltak for å 

a. styrke den sentrale koordineringa av arbeidet med rekruttering og 
kompetanse 

b. etablere et system for medarbeidersamtaler som sikrar at alle leiarane 
gjennomføre samtalane 

c. evaluere rutiner for informasjon ved omstilling 



d. vurdere behovet for meir einsarta leiaravtaler som tydeleggjer gjensidige 
krav og forventningar i leiarrolla på tvers av organisasjonen 
  

4. Rapportere til kontrollutvalet med ein skrifteleg plan for oppfølging av desse punkta, 
seinast ved utgangen av februar 2026. 

 
Bakgrunnsinformasjon:  
Forvaltningsrevisjon er eit av dei verktøya som kommunestyret ved kontrollutvalet skal 
nytte, for å sikre at kommunen på best mogeleg måte tek omsyn til innbyggarane sine behov 
og rettar. Å sørge for at forvaltningsrevisjonar vert gjennomførte er ei av dei pålagde 
oppgåvene til kontrollutvalet. Gjennom ein forvaltningsrevisjon kan kontrollutvalet 
undersøkje om kommunen etterlever regelverk, når fastsette mål, og om ressursane blir 
forvalta på ein effektiv måte. 
  
Ålesund kontrollutval vedtok i sitt møte 29. april 2025 å bestille ein prosjektplan. 
Kontrollutvalet gav sine innspel 27. mai då revisor la fram ein prosjektplan for 
forvaltningsrevisjonen.  
 
Hovudformålet med denne forvaltningsrevisjonen var å vurdere korleis Ålesund kommune 
arbeider med bemanning, kompetanse, arbeidsmiljø og tilsettingskontroll under 
omstillingsprosessar, med særleg vekt på området helse. 
 
Kontrollutvalet har motteke bekymring frå leiarar innan helse og omsorg for at dei ikkje 
klarte å levere lovpålagte tenester slik tilsettingskontrollen vart praktisert. Dette tok 
kontrollutvalet med i si vurdering av risiko og vesentlegheit, før denne forvaltningsrevisjonen 
vart bestilt.   
  
Problemstillingane som kontrollutvalet ynskte svar på gjennom forvaltningsrevisjonen var:  

1. Korleis arbeider kommunen med bemanning og kompetanse i omstillingsprosessar? 
2. Korleis arbeider kommunen med arbeidsmiljø i omstillingsprosessar?  

  
  
Vurdering: 
Kontrollutvalsekretariatet har tirsdag 11. november 2025 motteke endeleg rapport frå Møre 
og Romsdal Revisjon SA.  Sekretariatsrådgivaren si vurdering er at rapporten er utført og 
levert i samsvar med bestillinga. Ressursbruken er innanfor den ramma som vart sett for 
prosjektet.  
Der er god samanheng mellom problemstillingar, revisjonskriterium, metode, data, 
vurderingar, konklusjonar og tilrådingar. Det kjem klårt fram kva som er data, og kva som er 
revisor sine vurderingar. Og det kjem fram kva funn revisjonen har gjort, og korleis desse blir 
vurderte i høve til revisjonskriteria.  
Rapporten er lagt fram for kommunedirektøren og kommunalsjefen, deira kommentarer går 
fram av rapporten som eit eige vedlegg.  
  
Tilrådingane som revisor kjem med kan ikkje oppfattast som pålegg fordi verken revisor eller 
kontrollutval har instruksjonsmynde ovanfor administrasjonen. Kontrollutvalet sitt mynde er 
å gje sine tilrådingar til kommunestyret, som er det organet som kan be administrasjonen 
om å gjennomføre eventuelle tilrådde tiltak.  Utvalet bør følgje opp det vedtaket som 
kommunestyret gjer i si behandling av rapporten.  



  
Departementet minner om at for at forvaltningsrevisjonsrapportane skal gje læringseffekt, 
er det sentralt at kontrollutvalet har ein konstruktiv dialog og god samhandling med 
administrasjonen. I oppfølginga av forvaltningsrevisjonar er det viktig å leggje vekt på 
potensialet for forbetring og utvikling. Dette vil medverke til betre måloppnåing og auka 
kvalitet på tenestene 
  
I rapporten frå revisjonen kjem det fram at nokre av revisjonskriteria ikkje er oppfylt eller 
berre delvis oppfylt. Fleire av revisjonskriteria er i hovudsak oppfylt eller oppfylt med rom 
for forbetring.  
Sekretariatsrådgivaren vil råde kontrollutvalet til å støtte seg på revisor sine funn og 
tilrådingar, når utvalet gjev si innstilling til kommunestyret.  
Dette vert derfor lagt til grunn i sekretariatet si tilråding til vedtak for kontrollutvalet.  
Denne tilrådingar har fire punkt. Punkt to inneheld områder der rådet til kommunestyret er 
å be kommunedirektøren om å sette i verk tiltak, og punkt tre inneheld områder der 
kommunedirektøren bør vurdere tiltak.    
  
I kontrollutvalet sitt møte vil forvaltningsrevisor presentere rapporten og er tilgjengeleg for 
spørsmål til denne. Revisjonen har laga eit faktaark til hjelp for å lese rapporten. og dette 
arket ligg ved saksutgreiinga frå sekretariatet.   
Når det gjeld behandling av rapporten i kommunestyret, så har revisor møteplikt. Om 
kommunestyret og kontrollutvalet ynskjer det, kan revisor presentere rapporten for 
kommunestyret før realitetsbehandlinga.  
Ved spørsmål i kommunestyret bør hovudregelen vere at kontrollutvalsleiar svarer på 
vegner av kontrollutvalet. Unntaket er når spørsmål er knytte til sjølve gjennomføringa av 
undersøkinga og korleis revisor har kome fram til konklusjonane i rapporten. 
  
 
Vedlegg 
Rapport forvaltningsrevisjon om personalforvaltning i omstilling 
Bestilling av forvaltningsrevisjon 2025 - personalforvaltning under omstilling 
 
 
  



 

 

 
Vår ref. 

 
25/85 - 1 

Saksbehandlar Solveig Kvamme 
  

 
 

Saksframlegg 
  

 
Saksnr. Utval Møtedato 
PS 43/25 Ålesund kontrollutval 25.11.2025 
 
 
Bestille prosjektplan forvaltningsrevisjon 2026 
Ålesund kommune 
 
 
 
 
Sekretariatet si innstilling: 
Ålesund kontrollutval ber sekretariatet om å bestille ein forvaltningsrevisjon innan ….. i 
Ålesund kommune.  
 
Bestillinga går til Møre og Romsdal Revisjon SA, og vi ber om at dei legg fram ein 
prosjektplan til neste møte i kontrollutvalet.  
Problemstillingane må lagast ut frå dei momenta som kom fram i møtet.  
 
Prosjektplanen skal innehalde: 

• bakgrunn og føremål 
• problemstillingar 
• revisjonskriterie og metode 
• tidsplan 
• forventa ressursbruk 

  
Prosjektplanen sendast sekretariatet seinast 14 dagar før møtet, dvs. seinast 20. januar 
2026.  
 
Bakgrunnsinformasjon:  
Forvaltningsrevisjon er ei av dei pålagde oppgåvene til kontrollutvalet. Det er eit verktøy 
som kommunestyret og kontrollutvalet skal nytte for å sikre at kommunen på best mogleg 
måte tek omsyn til innbyggjarane sine behov og rettar. 
  
I kommunelova § 23-3 første ledd blir forvaltningsrevisjon definert som systematiske 
vurderingar av økonomi, produktivitet, regeletterleving, måloppnåing og verknader ut frå 
kommunestyret sine vedtak.  



 
Ålesund kommunestyre gjorde følgjande vedtak i sitt møte 19.09.2024:  
Kommunestyret vedtek Plan for forvaltningsrevisjon 2024-2027 Ålesund kommune, slik den 
ligg føre med desse prioriteringane:  

1. Personalforvaltning og sjukefråver 
2. Kommunale bustader, forvaltning og tildeling 
3. Digitalisering, digitale flater og innbyggarkommunikasjon 
4. Helseplattformen AS og Ålesund kommune 
5. Attvin AS - sjølvkosttenester og bedrift  

Kontrollutvalet får fullmakt til å gjere endringar i planen om risiko og vesentlegheit vert 
endra. 
  
  
Vurdering: 
Kontrollutvalet har forvaltningsrevisjon som eit av verktøya i arbeidet sitt, og er gitt mynde 
av kommunestyret til å endre planen om risiko og vesentlegheit vert endra.  
  
Det temaet som står for tur i Plan for forvaltningsrevisjon 2024-2027 er kommunale 
bustader, forvaltning og tildeling. Det står i planen at bustadsosialt arbeid er ein viktig del av 
kommunen sitt arbeid med å nedkjempe fattigdom. 
 
I risiko- og vesentelegvurderinga (ROV) som ligg til grunn for planen finn vi at det under 
området bekjempelse av fattigdom s.47 er foreslått tre tema for forvaltningsrevisjon;  

• situasjonen for nøkkelressursar som sosial- og spesialbustader 
• innføring av BTI (betre tverrfagleg innsats) 
• kommunen sitt arbeid med barn i fattige familiar 

  
Risikofaktor er manglande ressursar og samordning. Grunngjeving for sannsyn er for få 
sosial- og spesialbustader og underfinansierte tenester som ikkje vert samordna godt nok. 
Konsekvensen om risiko inntreff er auka andel barn med dårleg bumiljø og dårlegare 
tenester, og risiko for lågare kvalitet på tenestene og auka sjukefråvær.    
I planen står det at aktuelle tema for forvaltningsrevisjonen innan dette området kan vere: 

• Samhandling ved tildeling, forvaltning, drift og vedlikehald av kommunale bustader 
• Samhandling ved tildeling, forvaltning, drift og vedlikehald av spesialbustader 

  
Det vi veit er at kommunen no har vedteke ein fersk bustadsosial plan, og at dei strukturelle 
endringane som kommunestyret vedtok sjølvsagt ikkje har kome i gang enno. Dette var ikkje 
på plass når ROV arbeidet vart gjort og planen utarbeida.  
Sekretariatet sitt råd er at kontrollutvalet vurderer om ein forvaltningsrevisjon på området 
kommunale bustader, forvaltning og tildeling har stor nok verdi  mtp risiko- og vesentlegheit 
akkurat no?  
  
Sekretariatet utfordrar kontrollutvalet til å sjå på om dei to andre temane  under området 
arbeid med fattige familiar, kan vere aktuelle? Har innføring av BTI (betre tverrfagleg 
innsats) gjeve resultat, og har ein slik innsats virkning inn mot kommunen sitt arbeid med 
barn i fattige familiar?  
Statsforvaltaren sitt nylege tilsyn med Nav og sosiale tenester og Nav sitt tilsvar med ein plan 
for å lukke avvika, kan gje utvalet nyttig informasjon i vurderinga av område for neste 



forvaltningsrevisjon.   
  
Kontrollutvalet bør i møtet drøfte kva vinkling utvalet ynskjer at forvaltningsrevisjonen skal 
ha uansett kva tema ein vel. Utvalet bør ha i tankane kva som vil ha størst verdi for 
kommunestyret og for kommunen sitt forbetringsarbeid. 
 
No i bestillerfasa er det kontrollutvalet kan legge premissane og retninga for 
forvaltningsrevisjonen. Det er no kontrollutvalet bør kome med sine innspel og bidra til at 
bestillinga blir så tydeleg som mogeleg.  
  
Etter kontrollutvalet si behandling i møtet, bestiller kontrollutvalsekretariatet ei skisse til 
prosjektplan hjå Møre og Romsdal revisjon SA. Prosjektplanen bør ha med forslag til 
bakgrunn, føremål, problemstillingar, revisjonskriterium, metode og tids- og ressursbruk.  
  
Prosjektplanen vert lagt fram for kontrollutvalet i neste møte, og det er då kontrollutval og 
forvaltningsrevisor vert einige om problemstillingane og premissane før sjølve 
forvaltningsrevisjonen tek til.  
  
 
 
  



 

 

 
Vår ref. 

 
21/91 - 10 

Saksbehandlar Solveig Kvamme 
  

 
 

Saksframlegg 
  

 
Saksnr. Utval Møtedato 
PS 44/25 Ålesund kontrollutval 25.11.2025 
 
 
Møteplan 2026 Ålesund kontrollutval 
 
 
 
 
Sekretariatet si innstilling: 
Møteplan for Ålesund kontrollutval i 2026:  

1. møtet:    3. februar 
2. møtet:  10. mars 
3. møtet:  14. april 
4. møtet:    9. juni 
5. møtet:    1. september 
6. møtet:  22. september eller 27. oktober??? 
7. møtet:  24. november 

 
Bakgrunnsinformasjon:  
Kontrollutvalet er eit folkevald organ og skal gjennomføre sine møter i tråd med kapittel 11 i 
Kommunelova: Saksbehandling i folkevalde organ, om ikkje anna særlovgiving for 
kontrollutval seier noko anna.  
  
Det betyr mellom anna at 

• Kontrollutvalet skal behandle sine saker og treffe vedtak i møte. 
• Kontrollutvalet sine møte er opne for alle og saksdokumenta er offentlege 
• Eit folkevald organ gjennomfører møte etter fastsett møteplan 
• Utover dette kan ein gjennomføre møte i folkevalde organ om: 

o Organet sjølv eller kommunestyret vedtek det 
o Leiar av organet meiner at det er naudsynt 
o Minst ein tredel av medlemmane i organet krev det 

  
Den som er valt medlem av eit folkevald organ, pliktar å delta i organet sine møter, med 
mindre det føreligg gyldig forfall. Med gyldig forfall er å forstå sjukdom eller andre 
hindringar som gjer det umogleg eller uforholdsmessig byrdefullt å møte. Som til dømes at 
ein må forsøme viktige og uopprettelige forretningar eller plikter, slik som møter i andre 
offentlige organer, eksamen, o.l.  



Gyldig forfall kan også gjelde reise som det vil være urimeleg vanskeleg, praktisk eller 
tidsmessig å avbryte.  
  
Forfall må, så snart situasjonen oppstår, bli varsla til kontrollutvalsekretariatet slik at 
varamedlem i rett rekkjefølgje kan kallast inn.  
  
Vurdering: 
Kontrollutvalet bør ha tilstrekkeleg med møter, slik at kontrollutvalet kan utføre og følgje 
opp dei oppgåver som er naudsynt for å sikre forsvarleg kontroll.  
Kontrollutvalet bør planlegge sine møter slik at det ikkje går for lang tid frå eit møte til det 
neste,  då vil gjerne sakene kunne miste sin aktualitet.  
  
Kontrollutvalet har faste oppgåver gjennom året, som gjer det naturleg at utvalet har eit 
minimum av møte. I Ålesund har kontrollutvalet som regel hatt sju møter gjennom året. 
Nokre få gonger har ein hatt behov for eit ekstra møte, t.d. i samband med uttale til 
årsrekneskapet.  
  
I sekretariatet si tilråding til møteplan så har vi prøvd å ta omsyn til:    

• tidspunkt for godkjenning av utvalet si årsmelding 
• tidspunkt for rapportering frå rekneskapsrevisjon 
• frist for uttale til revisjonsmelding, årsrekneskap og årsmelding 
• tidspunkt for tilråding til budsjettramme for kontrollarbeidet 

Sekretariatet må samordne møtedatoane for dei sju kommunane vi er sekretariat for, og vi 
tek omsyn til dette når vi føresler datoar.    
  
Det å ha ein møteplan sikrar at møteavviklinga er føreseieleg, og det gjer at innbyggarar, 
media og andre folkevalde lettare kan følgje arbeidet til kontrollutvalet.  
Ålesund kontrollutval har så langt det let seg gjere, hatt møta på Ålesund rådhus, lågblokka 
rom 463. Møtestart er kl.15 om ikkje anna vert presisert i innkallinga.  
  
Møteplanen vert kunngjort på kontrollutvalsekretariatet si heimeside 
www.kontrollutval.no/alesund og bør kome fram på kommunen si heimeside i den ordinære 
møtekalendaren for folkevalde organ.  
 
 
  



 

 

 
Vår ref. 

 
25/106 - 2 

Saksbehandlar Solveig Kvamme 
  

 
 

Saksframlegg 
  

 
Saksnr. Utval Møtedato 
PS 45/25 Ålesund kontrollutval 25.11.2025 
 
 
Meldingar og skriv 
 
 
 
 
Underliggande saker 
22/25 Kommunen si oppfølging etter tilsyn ved Nav Ålesund 
23/25 Eigarmøter i selskap 

 
 
 
 
 
  



 

 

 
Vår ref. 

 
25/96 - 5 

Saksbehandlar Solveig Kvamme 
  

Saksframlegg 
  

 
Saksnr. Utval Møtedato 
MS 22/25 Ålesund kontrollutval 25.11.2025 
 
 
Kommunen si oppfølging etter tilsyn ved Nav Ålesund 
 
 
 
 
Sekretariatet si innstilling:  
Kontrollutvalet tek meldinga til vitande. 
  
 
Bakgrunnsinformasjon:  
På forrige møte fekk kontrollutvalet lagt fram ein rapport frå Statsforvaltaren sitt tilsyn ved 
Nav Ålesund - sosiale tenester.  
Det vil vere interessant for kontrollutvalet sitt arbeid å kjenne til kva tiltak kommunen ved 
Nav har sett i verk for å svare ut Statsforvaltaren sine pålegg. 
  
Nav sin framdriftsplan og Statsforvaltaren si tilbakemelding på denne ligg no ved her til 
informasjon for kontrollutvalet.   
Dessverre tok det litt tid å få utlevert desse to dokumenta frå kommunen/Nav, og det er 
grunnen til at dei ikkje vart lagt fram i lag med tilsynsrapporten til forrige møte.   
  
Nav skriv i framdriftsplanen at dei skal gjere ei oppsummering og evaluering i første halvdel 
av januar 2026.  
Sekretariatet vurdere det slik at det kan passe godt å invitere Nav til å gje ei orientering på 
eit av dei første møta i kontrollutvalet i 2026. 
Sosiale tenester er eit område med kommunale tenester som det er Nav som har ansvaret 
for å levere. Derfor er dette eit tenesteområde som kontrollutvalet skal kjenne til og føre 
kontroll med.  
  
 
Vedlegg 
Plan for forbedringsarbeid Nav Ålesund - sosiale tenester 
Følgjebrev - Plan for forbedringsarbeid - rapport av 26.08.25 
Tilbakemelding på plan frå Statsforvaltaren - Nav Ålesund 
 
 
  



 

 

 
Vår ref. 

 
22/82 - 18 

Saksbehandlar Solveig Kvamme 
  

Saksframlegg 
  

 
Saksnr. Utval Møtedato 
MS 23/25 Ålesund kontrollutval 25.11.2025 
 
 
Eigarmøter i selskap 
Ålesund kommune 
 
 
 
 
Sekretariatet si innstilling:  
Kontrollutvalet tek meldinga til vitande. 
  
 
Bakgrunnsinformasjon:  
  
Kontrollutvalet skal halde seg informert om dei selskapa som kommunen har eigarinteresser 
i. Det er nyttig for kontrollutvalet å vere kjent med eigarmøter/årsmøter i desse selskapa. 
Både når det skal vere slike møter og å få protokollane når møta er haldne. 
  
Vedlagt er:  

• protokoll frå årsmøtet 06.06.2025 Møre og Romsdal Revisjon SA, protokollen kom til 
sekretariatet 30.10.2025. 

• protokoll frå generalforsamling 28.10.2025 Attvin AS, protokollen kom til 
sekretariatet 04.11.2025.  

• Innkalling og saksliste representantskapsmøte 13.11.2025 - Interkommunalt arkiv IKS, 
med fleire vedlegg 

 
Vedlegg 
Protokoll årsmøtet 06.06.2025 - Møre og Romsdal Revisjon SA 
Protokoll frå generalforsamling 28.10.2025 - Attvin AS 
Budsjett 2026 presentasjon til generalforsamling - Attvin AS 
Innkalling og saksliste representantskapsmøte 13.11.2025 - Interkommunalt arkiv IKS 
Sak 15_25 A Årsbudsjett 2026 og økonomiplan 2026_2029 
Sak 15_25 B Bemanningsplan 03_11_2025 
Sak 15_25 C Protokoll styremøte IKAMR 16_10_2025 
Sak 16_25 Rammer for låneopptak og tilskot frå deltakarane 

